
 Oppalaš govva 
čállinmáhtu birra 

Geahččanguovlu, sisdoalu 
ja ávdnasiid válljen   

Ávdnasiid geavaheapmi   Teavstta ráhkadus 
  

Giella ja stiila 
  

60 č.  Erenoamáš buorre / 
Válljugas 
 
Teaksta čájeha 
erenoamáš buori 
máhtu viiddes ja 
oktilis teavstta 
ráhkadeamis, 
čállojuvvon giela 
hálddašeamis ja 
áššiid ovdanbuktimis 
gielalaččat. 
   

Teaksta čuovvu erenoamáš 
bures bargorávvagiid ja 
ollašuhttá suokkardeaddji 
dahje oaivilteavstta 
vuordámušaid. 
Geahččanguovlu lea čielggas, 
ákkastallojuvvon ja fihtolaš. 
Sisdoalloválljemat čájehit 
iehčanas jurddašeami, 
áššedovdamuša ja 
hutkáivuođa. Ávdnasiid válljen 
lea deaivil ja doarju erenoamáš 
bures teavstta 
geahččanguovllu ja ulbmila.      

Válljejuvvon ávdnasiid sisdoallu, 
ulbmil ja šládja leat áddejuvvon, ja 
ávdnasiid ávkinatnin lea 
lihkostuvvan. Gulahallan 
ávdnasiiguin lea lunddolaš ja 
fihtolaš. Iežas jietna ja ávdnasiid 
jienat leat čielgasit earuheamis. 
Čujuhusat ávdnasiidda leat 
lunddolaččat ja čielgasat. 
Suokkardallan čájeha 
áššedovdamuša ja rahpá 
geahččanguovlluid. Iežas oaidnu 
dahje oaivil boahtá čielgasit ovdan 
ja lea jáhkehahtti láhkai 
ákkastallojuvvon.    

Teavstta ráhkadus lea 
čielggas ja systemáhtalaš. 
Teavstta lea álki čuovvut, 
sirdašumit áššis nubbái leat 
čielgasat ja lunddolaččat. 
Teavstta juohkin bihtáide lea 
vuogas ja bihtát laktásit 
lunddolaččat oktii. Teavstta 
álggahus ja loahpahus leat 
deaivilat. Bajilčálus vástida 
geahččanguovllu ja lea sihke 
stiilla ja sisdoalu dáfus 
deaivil.  

Sisdoallu boahtá ovdan 
erenoamáš bures. Cealkagat 
leat čehpet ráhkaduvvon. 
Čállojuvvon giela norpmaid 
hálddašeapmi lea 
láitemeahttun, muhto 
ovttaskas bajildusdási 
meattáhusat leat vejolaččat. 
Sátnerádju lea 
máŋggabealát, ja stiila lea 
teavstta ulbmila ja 
teakstašlája dáfus 
lihkostuvvan. 
  

50 č.  Hui buorre    

Teaksta čájeha hui 
buori máhtu viiddes 
ja oktilis teavstta 
ráhkadeamis, 
čállojuvvon giela 
hálddašeamis ja 
áššiid ovdanbuktimis 
gielalaččat.   

Teaksta čuovvu hui bures 
bargorávvagiid ja ollašuhttá 
suokkardeaddji dahje 
oaivilteavstta vuordámušaid. 
Geahččanguovlu lea čielggas, 
ákkastallojuvvon. Sisdoalu 
dáfus teaksta lea 
máŋggabealát ja čavddis 
oppalašvuohta. Ávdnasiid 
válljen lea lihkostuvvan ja 
doarju bures teavstta 
geahččanguovllu ja ulbmila.     

Válljejuvvon ávdnasiid sisdoallu, 
ulbmil ja šládja leat áddejuvvon 
bures. Gulahallan ávdnasiiguin lea 
lunddolaš, ja ávdnasat leat 
geavahuvvon válljejuvvon ulbmila 
mielde. Iežas jietna ja ávdnasiid 
jienat leat čielgasit earuheamis, ja 
čujuhusat ávdnasii leat 
lunddolaččat. Suokkardallan lea 
máŋggabealát ja rahpá 
geahččanguovlluid. Iežas oaidnu 
dahje oaivil boahtá čielgasit ovdan 
ja lea ákkastallojuvvon jáhkehahtti 
láhkai ákkastallojuvvon.   

Teavstta ráhkadus doaibmá, 
ja teaksta lea čielga 
ollisvuohta. Teavstta juohkin 
lea vuogas ja bihtáid 
ráhkadus lea ortnegis. Bihtát 
laktásit njuovžilit oktii. 
Teavstta álggahus, 
loahpahus ja bajilčálus leat 
lihkostuvvan. 

Sisdoallu boahtá ovdan hui 
bures. Cealkagat leat 
njuovžilat ja lunddolaččat. 
Čállojuvvon giela norpmaid 
hálddašeamis eai leat olus 
váttisvuođat, muhto 
ovttaskas bajildusdási 
meattáhusat leat vejolaččat. 
Sátnerádju lea 
máŋggabealát ja stiila 
oktilaš. 

 Oppalaš govva 
čállinmáhtu birra 

Geahččanguovlu, sisdoalu 
ja ávdnasiid válljen   

Ávdnasiid geavaheapmi   Teavstta ráhkadus 
  

Giella ja stiila 
  

40 č.  Buorre 
    

Teaksta čájeha buori 
máhtu viiddes ja 
oktilis teavstta 
ráhkadeamis, 
čállojuvvon giela 
hálddašeamis ja 
áššiid ovdanbuktimis 
gielalaččat.    

Teaksta čuovvu bures 
bargorávvagiid ja ollašuhttá 
suokkardeaddji dahje 
oaivilteavstta vuordámušaid. 
Geahččanguovlu lea čielggas. 
Sisdoalloválljemat leat heivejit 
oktii válljejuvvon 
geahččanguovlluin. 
Ávdnasiidválljemat leat 
ákkastallojuvvan ja dorjot 
teavstta geahččanguovllu ja 
ulbmila.  

Válljejuvvon ávdnasiid sisdoallu ja 
ulbmil leat áddejuvvon. Gulahallan 
ávdnasiiguin lea lunddolaš, ja 
ávdnasat leat geavahuvvon 
válljejuvvon ulbmila mielde. Iežas 
jietna ja ávdnasiid jienat leat 
earuheamis, ja čujuhusat 
ávdnasiidda leat dorjot ulbmila. 
Suokkardallan lea viehka 
máŋggabealát. Iežas oaidnu dahje 
oaivil boahtá ovdan ja čuoččuhusat 
leat ákkastallojuvvon.   

Teaksta lea bures 
čohkkejuvvon, ja teaksta lea 
čielga ollisvuohta.  Teavstta 
bihttájuohku lea eanaš 
ortnegis. Bihtát laktásit 
njuovžilit oktii. Teavstta 
álggahus ja loahpahus 
bálvalit teavstta ulbmila. 
Bajilčálus lea heivvolaš.   

Sisdoallu boahtá ovdan 
bures. Cealkagat leat 
vuohkkasat. Čállojuvvon 
giela norpmaid 
hálddašeapmi lea eanaš 
buorre, ovttaskas 
meattáhusat leat vejolaččat. 
Sátneválljemat ja stiila 
heivejit teavstta ulbmilii.   

30 č.  Duđahahtti    

Teaksta čájeha 
duđahahtti máhtu 
viiddes ja oktilis 
teavstta 
ráhkadeamis, 
čállojuvvon giela 
hálddašeamis ja 
áššiid ovdanbuktimis 
gielalaččat.   

Teaksta čuovvu duđahahtti 
láhkai bargorávvagiid ja 
ollašuhttá suokkardeaddji 
dahje oaivilteavstta 
vuordámušaid. 
Geahččanguovlu lea áicamis. 
Sisdoallu lea doarvái, ja 
teaksta bissu eanaš áššis. 
Teavsttas sáhttet leat muhtun 
áššemeattáhusat. Ávdnasiid 
válljen doarju muhtun mahtái 
teavstta geahččanguovllu ja 
ulbmila.  

Válljejuvvon ávdnasat leat eanaš 
ipmirduvvon. Gulahallan 
ávdnasiiguin sáhttá leat vánis, 
coagis  dahje mekánanaš. Iežas 
jietna ja ávdnasiid jienat leat 
gaskkohagaid funet earuheamis, 
muhto čujuhusat ávdnasiidda leat 
eanaš teknihkalaččat heivvolaččat. 
Suokkardallan lea vánis, dahje dat 
lea ovttabealát. Iežas oaidnu dahje 
oaivil sáhttá leat eahpečielggas, 
muhto čuoččuhusat leat 
geahččaluvvon ákkastallojuvvot.   

Teaksta ráhkada ollisvuođa, 
muhto ráhkadusas leat 
smávva váilevašvuođat. 
Bihttájuohku lea eanaš 
ortnegis, muhto dat sáhttá 
leat mekánalaš. Čanastagat 
bihtáid gaskkas sáhttet leat 
heajut. Bihtáid siskkáldas 
ráhkadusas eai leat stuorra 
čuolmmat. Teavstta 
álggahusas dahje 
loahpahusas sáhttet leat 
váttisvuođat. Bajilčálus lea 
dábálaš muhto liikká 
heivvolaš.  

Sisdoallu sáhttá áddet 
stuorábuš váttisvuođaid 
haga. Cealkkaráhkadusat 
lea eanaš ortnegis. 
Čállojuvvon giela norpmat 
leat oalle bures hálddus. 
Sátneválljemat leat 
heivvolaččat. Stiila soaitá 
suoibut.    

 Oppalaš govva 
čállinmáhtu birra 

Geahččanguovlu, sisdoalu 
ja ávdnasiid válljen   

Ávdnasiid geavaheapmi   Teavstta ráhkadus 
  

Giella ja stiila 
  

20 č.  Dohkkehahtti    

Teaksta čájeha 
dohkkehahtti máhtu 
viiddes ja oktilis 
teavstta 
ráhkadeamis, 
čállojuvvon giela 
hálddašeamis ja 
áššiid ovdanbuktimis 
gielalaččat.   

Teaksta čuovvu dohkkehahtti 
láhkai bargorávvagiid ja 
ollašuhttá suokkardeaddji 
dahje oaivilteavstta 
vuordámušaid. 
Geahččanguovlu lea 
eahpečielggas, gárži dahje 
bieđggus. Sisdoallu lea 
geahpas, vánis dahje 
sahtedohko. Teavsttas leat 
čielga áššemeattáhusat. 
Ávdnasat leat válljejuvvon 
fuollameahttumit dahje 
ovttabealagit eaige dat doarjjo 
nu bures teavstta 
geahččanguovllu ja ulbmila  

Válljejuvvon ávdnasiid áddemis 
leat váttisvuođat. Teavsttas lea 
oktavuohta válljejuvvon 
ávdnasiidda, muhto gulahallan 
daiguin leat vánis, mekánalaš 
dahje čilgejeaddji. Iežas jietna ja 
ávdnasiid jienat seahkanit, ja 
čujuhusat ávdnasiidda leat 
gággadat dahje váilevaččat. 
Suokkardallan lea uhccán dahje 
ovttabealát. Iežas oaidnu dahje 
oaivil ii boađe čielgasit ovdan, 
dahje muhtun čuoččuhusat eai 
ákkastallojuvvon.   

Teaksta ráhkada juoga nu 
lágan ollisvuođa, muhto 
gaskkohagaid ráhkadus lea 
eahpečielggas dahje moivvas. 
Oaive- ja oalgeáššiid lea 
váttis earuhit. Bihtáide 
juohkimis sáhttet leat 
váttisvuođat, ja čanastagat 
bihtáid gaskkas lea heajut. 
Bihtáid ráhkadus ii álo leat 
vuogas. Álggahus ja 
loahpahus eai leat nu bures 
lihkostuvvan. Bajilčállosa ja 
teavstta gaskavuohta lea 
loaččas dahje eahpečielggas. 
  

Sisdoalu sáhttá leat 
báikkuid váttis áddet. 
Cealkkaráhkadusat leat 
ovttageardánat, dahje dain 
sáhttet leat čielga 
váilevašvuođat. Giela 
norpmaid hálddašeapmi 
suoibu, ja meattáhusat leat 
iešguđetláganat. 
Sátneválljemat eai leat álot 
deaivilat, ja stiila 
molsašuddá.  

10 č.  Heittot    

Teaksta čájeha 
heittogis máhtu 
viiddes ja oktilis 
teavstta 
ráhkadeamis, 
čállojuvvon giela 
hálddašeamis ja 
áššiid ovdanbuktima 
gielalaččat.   

Teaksta čuovvu funet 
bargorávvagiid ja ollašuhttá 
suokkardeaddji dahje 
oaivilteavstta vuordámušaid. 
Geahččanguovlu lea 
eahpečielggas. Sisdoallu lea 
hui vánis, ruossalas dahje 
sahtedohko. Teavsttas leat 
čielga áššemeattáhusat. 
Ávdnasat leat válljejuvvon 
sahtedohko eaige dat doarjjo 
teavstta ulbmiliid.  

Válljejuvvon ávdnasat leat eanaš 
dulkojuvvon boastut. Teavsttas lea 
uhccán oktavuohta ávdnasiidda 
dahje oktavuohta ii leat duođalaš. 
Iežas jietna ja ávdnasiid jienat 
seahkanit. Oassi čujuhusain váilu, 
dahje čujuhusvugiin leat čielga 
váillit. Suokkardallan ii olus leat. 
Iežas oaidnu dahje oaivil ii boađe 
ovdan, dahje dat ii leat 
ákkastallojuvvon.   

Teavstta oppalaš ráhkadus 
lea loažžat dahje 
eahpelogalaš. Oppalašvuođa 
lea váttis fáhtet. Áššiid 
ovdanbuktinortnegis leat 
váttisvuođat. Bihtájuohku 
lea sahtedohko. Bihtáid 
ráhkadus bieđganaddá. 
Bajilčálus váilu dahje dan 
oktavuođa tekstii lea váttis 
áddet. 
   

Sisdoalu lea váttis áddet. 
Cealkkaráhkadusat leat 
gággadat, ja dain leat čielga 
meattáhusat. Čállojuvvon 
giela norpmaid 
hálddašeapmi lea heittot. 
Sátnerádju lea gárži dahje 
ovttabeallásaš, ja 
stiilaválljemat leat 
eahpelihkostuvvan.   

 Oppalaš govva 
čállinmáhtu birra 

Geahččanguovlu, sisdoalu 
ja ávdnasiid válljen   

Ávdnasiid geavaheapmi   Teavstta ráhkadus 
  

Giella ja stiila 
  

0 č.  Váilevaš   

Teaksta čájeha 
váilevaš máhtu 
viiddes ja oktilis 
teavstta ráhkadeami, 
čállojuvvon giela 
hálddašeami ja áššiid 
ovdanbuktima 
gielalaččat.   

Teaksta ii čuovo 
bargorávvagiid iige deavdde 
suokkardeaddji dahje 
oaivilteavstta vuordámušaid. 
Geahččanguovlu lea 
eahpečielggas. Teavsttas ii leat 
bargorávvagiid ektui 
áššáigullevaš sisdoallu, dahje 
sisdoallu lea čielgasit boastut. 
Ávdnasat eai leat 
geavahuvvon, dahje ávdnasiid 
válljen lea eahpelihkostuvvan 
iige doarjjo teavstta ulbmiliid.   

Ávdnasat eai leat oppanassiige 
adnon ávkin, dahje teaksta dahje 
oasit das leat eanaš kopierejuvvon. 
Iežas jietna ii leat earuheames 
ávdnasiid jienas. Teavsttas ii 
čujuhuvvo ávdnasiidda. 
Suokkardallan váilu. Iežas oaidnu 
dahje oaivil ii boađe ovdan, dahje 
dat ii laktás bargobihttái. 
   

Teaksta ii leat juhkkojuvvon 
bihtáide, ášši gieđahallama 
lea váttis čuovvut. Bihtáide 
juohkimis, bihtáid gaskasaš 
čanastagain ja bihtáid 
siskkáldas ráhkadusain leat 
čielga váilevašvuođat. 
Bajilčálus čádjidahttá, dahje 
dat ii leat addojuvvon. 
   

Sisdoallu ii leat áddemis. 
Cealkkaráhkadusain leat 
stuorra váttisvuođat. 
Čállojuvvon giela 
ráhkadusat ja norpmat eai 
leat hálddus. Sátnerádju lea 
gárži, ovdanbuktin 
eahpestáđis ja  
stiilaválljemat leat 
eahpelihkostuvvan.  

 


